
ТИЖОРАТ БАНКЛАРИДА САВДОНИ МОЛИЯЛАШТИРИШДА БАНК КАФОЛАТИ ВА 

ЗАХИРА АККРЕДИТИВНИНГ ҚЎЛЛАНИЛИШИ 

 
Аннотация. Ушбу мақолада тижорат банклари томонидан савдони молиялаштириш хизматини 

кўрсатишда банк кафолати ва аккредитивнинг ўзига хос хусусиятлари, банк кафолати ва аккредитив 
бўйича ҳисоб-китобларни амалга ошириш айрим жиҳатлари тадқиқ қилинган.  

ИСПОЛЬЗОВАНИЕ БАНКОВСКОЙ ГАРАНТИИ И РЕЗЕРВНОГО АККРЕДИТИВА 
ПРИ ТОРГОВОМ ФИНАНСИРОВАНИИ В КОММЕРЧЕСКИХ БАНКАХ 

 
Аннотация. В данной статье рассматриваются особенности банковской гарантии и аккредитива, 

некоторые аспекты расчетов по банковской гарантии и аккредитиву при оказании услуг торгового 
финансирования коммерческими банками. 

Ключевые слова: торговое финансирование, банк, банковская гарантия, аккредитив, экспортер, 
импортер. 

USE OF BANK GUARANTEE AND RESERVE LETTER OF CREDIT IN TRADE 
FINANCING IN COMMERCIAL BANKS 

 
Annotation. This article discusses the features of a bank guarantee and a letter of credit, some aspects of 

settlements under a bank guarantee and a letter of credit in the provision of trade finance services by commercial 
banks. 

Key words: trade finance, bank, bank guarantee, letter of credit, exporter, importer. 

Кириш. 

Сотувчи ва харидор муносабат ўрнатаётган вақтда доимо ўз манфаатларини 

кўзлайди, сотувчи товар ёки хизмат учун тўловни ўз вақтида олишни, харидор эса товар 

ёки хизматнинг сифатли бўлиши ҳамда муддатида етказиб берилишини хоҳлайди. 

Товар ва хизматлар савдоси тобора такомиллашиб, турли давлатларда жойлашган 

сотувчи ва харидор ўртасида ҳисоб-китобларни амалга оширишни, ишончли тўлов 

воситасига бўлган эҳтиёж сусаймади. Ана шу ишончли тўлов воситаларидан бири банк 

кафолати бўлса, яъна бири аккредитивдир. 

Банк кафолати ҳам, аккредитив ҳам томонлар ўртасида ишончни 

мустаҳкамлайди, харидор (импортёр)нинг сотувчи (экспортёр)га тўловни амалга 

оширмаслик рискини камайтиради, товар, хизмат ёки ишнинг сифатли бўлишини 

таъминлайди. Бироқ, уларнинг мақсади ва халқаро савдода қўлланилишида фарқлар 

мавжуд. Ушбу фарқларни ва қайси бири қай ҳолатда фойдаланса томонлар учун 

манфаатли бўлади, ушбу хизматни кўрсатувчи учун манфаатли томонларини билиш 

муҳим. 

Банк кафолати ва аккредитив тижорат банклари томонидан савдони 

молиялаштириш бўйича кўрсатадиган хизматлари қаторига киради. Ҳар қандай 

иқтисодиётнинг ривожланишига халқаро савдо таъсир кўрсатади. Савдо ҳар қандай 

мамлакати иқтисодий ўсишининг двигателидир. Шу боис глобаллашув шароитида 

ташқи савдо алоҳида аҳамият касб этиб, иқтисодиётни ривожлантириш ва 

барқарорлигини таъминлашнинг ҳал қилувчи омилларидан бирига айланиб бормоқда. 

Савдони ва натижада миллий иқтисодиётни ривожлантириш учун давлат 

глобаллашувнинг барча мавжуд афзалликларидан фойдаланиши керак. Халқаро 

савдони молиялаштириш бундай имкониятни беради. 

Тижорат банклари савдони молиялаштиришда катта рол ўйнайди, бу нафақат 

мавжуд рискларни қоплаш, балки корхоналар фаолияти узлуксизлигини таъминлаш ва 

уларнинг айланма маблағларда бўлган бўшлиқларини ёпиш учун арзон капитални жалб 

қилиш эҳтиёжини қондириш имконини беради. Шу билан бирга экспортёр ва импортёр 

томонидан товарларни етказиб бериш ва тўловни тўлашнинг кафолатланган 

шартларини таъминлаш ҳисобланади. 

Адабиётлар шарҳи. 

Савдони молиялаштириш халқаро савдо оқимларини молиялаштириш бўлиб, 

импорт қилувчилар ва экспортчилар ўртасида транзакциялар билан боғлиқ хавфларни 

юмшатиш ва корхоналарда айланма маблағлар самарадорлигини ошириш учун 

воситачи вазифасини бажаради. У ички ва халқаро савдони молиялаштириш билан 

боғлиқ фаолият билан шуғулланади. 

Савдони молиялаштириш халқаро савдо оқимларини молиялаштириш бўлиб, 

импорт қилувчилар ва экспортчилар ўртасида транзакциялар билан боғлиқ рискларни 

юмшатиш ва корхоналарда айланма маблағлар самарадорлигини ошириш учун 

воситачи вазифасини бажаради (Alliedmarketresearch, 2022). Бундан кўриниб турибдики 

https://doi.org/10.47390/1342V3I2Y2023N1

савдони молиялаштириш фаолият  воситачилик операцияларига мос келади, у ички ва 

халқаро савдони молиялаштириш билан боғлиқ фаолият ҳисобланади.  

Ҳозирги вақтда бутун дунё бўйлаб ташқи савдо операциялари ва 

операцияларининг 80% дан ортиғи савдони молиялаштириш орқали амалга 

оширилади, ташқи иқтисодий фаолият субъектлари томонидан ушбу банк хизматига 

талаб йил сайин ортиб бормоқда. 

Банк мижозлари савдосини молиялаштириш – бу асосан ҳужжатли воситалардан 

(ҳужжатли аккредитив, захира аккредитив, банк кафолати ва бошқалар) фойдаланган 

ҳолда харидор, етказиб берувчи иштирокида ташқи савдо фаолиятини қўллаб-

қувватлаш бўйича банк операциялари ва хизматлари мажмуидир (Вишкарева, 2012). 

Бунда савдони молиялаштириш айнан мижозлар учун кўрсатилишини ва унда турли 

ҳил молиявий воситалардан фойдаланиш мумкинлигини кўриш мумкин. 

Савдони молиялаштириш кенг кўламда компаниялараро тижорат операциялари 

билан боғлиқ ҳар қандай молиявий келишувларни ўз ичига олади (Ellingsen & Vlachos, 

2009). Ушбу ҳолат савдони молиялаштириш нафақат ташқи, балки ички савдони ҳам 

молиялаштириш билан боғлиқ деган хулосага келишимизга имкон беради. 

Савдони молиялаштиришдан фойдаланиш нафақат ликвидликни сақлаш учун 

ресурсларни жалб қилиш, балки турли хил молиявий рисклардан ҳимоя қилиш, 

шунингдек, трансчегаравий ва ички савдо операцияларини амалга оширишда ҳам 

муҳимдир (Подосенков, 2012). Албатта, сотувчи ва харидор ўртасида воситачилик 

қилиш, уларнинг рискини камайтириш муҳим ҳисобланади.  

Савдони молиялаштириш бозорининг асосий иштирокчилари банклар ва йирик 

корпорациялардир. Савдони молиялаштиришнинг энг машҳур воситалари 

аккредитивлар ва кафолатлардир (Лахно, 2019). Бу савдони молиялаштиришда тижорат 

банклари томонидан берилаётган кафолатлар ва аккредитив бўйича ҳисоб-

китобларнинг амалга ошириши тўғри ташкил қилиш зарурлигини белгилаб беради. 

Банк кафолати банк операцияси сифатида банк томонидан принципалнинг 

бенефициар олдидаги мажбуриятларни бажарилишини кафолатлайди (Элбоев, 2022). 

Банк кафолати харидор ва сотувчи ўртасида ҳисоб-китоб ишлари тижорат банклари 

томонидан амалга оширилиши таъминлайди.  

Аккредитив бўйича ҳисоб-китоб қилинганида мижознинг топшириғи билан ва 

унинг кўрсатмаларига мувофиқ аккредитив очган банк маблағларни олувчи ёки у 

кўрсатган шахс ҳужжатларни тақдим этган ва аккредитивда назарда тутилган бошқа 

шартларни бажарган тақдирда тўловни амалга ошириш мажбуриятини олади (Умаров, 

2021). Аккредитив маълум бир шартлар бажарилганда тўловни амалга ошириш 

кафолатланади. 

“Аккредитив” атамаси кенг ва тор маънода ишлатилади. Тор маънода асосан нақд 

пулсиз ҳисоб-китобнинг шакли сифатида фойдаланилади. Кенг маънода, тўлов усули 

сифатида аккредитив ташқи савдо битим тарафлари ўртасидаги муносабатларнинг 

барча соҳаларини қамраб олади: сотувчи ва харидор, эмитент банк, авизо қилувчи банк, 

тасдиқловчи банк, қопловчи (рамбурсловчи) банк, шунингдек юк ташувчилар, суғурта 

компаниялари ва бошқалар (Умаралиев & Акбаров, 2020). 

Ушбулардан келиб чиққан ҳолда тижорат банклари савдони молиялаштириш 

бўйича ўз хизматларини таклиф қилганда тўловларни кафолатлаш бўйича асосан банк 

кафолатини ва аккредитивларни таклиф қилади. 

Тадқиқот методологияси.  

Тадқиқот жараёнида мавзуга оид назарий ва амалий маълумотларни ўрганишда 

анализ, синтез, таққослаш, илмий мушоҳада, мантиқий фикрлаш, тизимли ёндашув, 

иқтисодий таҳлил усулларидан фойдаланилган.  

Таҳлил ва натижалар муҳокамаси. 

Жаҳон савдосининг қарийб 80-90 фоизи савдони молиялаштиришга (савдо 

кредити ва суғурта/кафолатларга) таянади, бу асосан қисқа муддатли характерга эга. 

Жаҳон савдо ташкилоти савдони молиялаштириш бозорида иштирок этувчи мураккаб 

алоқалар ва тармоқларни қайта тиклашни рағбатлантиришга интилмоқда ва шу билан 

савдо оқимларининг қисқаришининг камида битта сабабини юмшатишга ҳаракат 

қилмоқда (WTO, 2022). Албатта бу савдони молиялаштириш билан шуғулланувчи 

тижорат банклари, савдо уйлари, турли ҳил корпорацияларнинг ўрни юқори 

эканлигини кўрсатади. 

Савдони молиялаштириш жаҳон иқтисодиётининг рақобатбардошлиги ва 

самарадорлигини таъминлашнинг асосий омили ҳамда халқаро савдони осонлаштириш 

ва турли хил хавф-хатарлардан ҳимоя қилиш механизми ҳисобланади (Бабошкина, 

2016). 

Сотувчи (ёки экспорт қилувчи) харидордан (импорт қилувчидан) жўнатилган 

товарлар учун олдиндан тўловни талаб қилиши мумкин бўлса-да, сотувчи харидордан 

жўнатилган товарларни тўловларни кафолатлашни ҳужжатлаштиришни талаб қилиб, 

рискни камайтиришни хоҳлаши мумкин. Банклар ва бошқа молия институтлар ушбу 

амалиётни бажариб бериши мумкин.  

Тижорат банклари савдони молиялаштириш хизмати орқали хўжалик юритувчи 

субъектларга фаолиятида юзага келиши мумкин бўлган турли ҳил рискларини ҳисоб-

китоб қилиш, бошқариш ва ташқи савдо операциялари учун молиялаштириш имконини 

берувчи банк маҳсулотлари ва воситалари мажмуини англатади. Мижозларга савдони 

молиялаштиришни таъминлаш орқали банклар иккита асосий функцияни 

бажарадилар:  

1) улар хўжалик субъектларни ташқи савдо операцияларини амалга ошириш учун 

зарур бўлган молиявий ресурслар билан таъминлайди; 

2) уларга тўловни кечиктириш ёки битим бўйича товарларни етказиб бериш 

рискини камайтирадиган воситаларни таклиф қилади. 

Савдони молиялаштириш импортерлар ва экспортчиларга савдо орқали бизнес 

юритиш имконини беради ва осонлаштиради, экспортчи ва импортернинг турли 

эҳтиёжларини мувофиқлаштириш орқали глобал савдо билан боғлиқ рискни 

камайтиришга ёрдам беради. 

Халқаро Савдо Палатасининг таснифида савдони молиялаштириш маҳсулотлари 

бозори анъанавий савдони молиялаштириш ва таъминот занжирини 

молиялаштиришга бўлинади. Биринчиси, аккредитивлар, кафолатлар ва инкассолар 

каби халқаро савдо учун анъанавий банк воситаларидан фойдаланишни ўз ичига олади. 

Иккинчиси етказиб беришдан кейинги ҳисоб-китобларга асосланади ва турли хил 

воситалар ва усулларни, жумладан, факторинг, форфейтинг, кредиторлик қарзларини 

молиялаштириш, дебиторлик қарзларини гаровга қўйиш, экспортдан олдинги 

молиялаштириш ва бошқаларни ўз ичига олади. 

 

 

 

 
1-расм. Халқаро Савдо Палатасининг таснифида савдони молиялаштириш 

маҳсулотлари1. 

Олиб бораётган тадқиқотимизда савдони молиялаштиришнинг анъанавий 

шаклида фойдаланиладиган банк кафолати ва аккредитивга кўпроқ эътибор қаратамиз. 

2-расм. 2020 йилда номолиявий хусусий секторга берилган кредит ва савдони 

молиялаштириш1, ўтган йилга нисбатан ўзгариш, % да. 

Қисқа муддатли савдони молиялаштиришга бўлган талаб 2020 йилда қисқарди, 

ўрта муддати савдони молиялаштиришга талаб ошган. 2019 ва 2020 йиллар оралиғида 

2021 йилги Халқаро Савдо Палатаси Савдо реестридан олинган маълумотларга кўра 

товарлар импорти ва экспортининг камайиши туфайли қисқа муддатли савдони 

молиялаштириш таъсири 21 фоизга камайиб, 2 043 миллиард АҚШ долларини ташкил 

қилди. Ушбу қисқаришнинг асосий ҳиссаси савдо кредитлари ва импорт 

аккредитивлари бўлган, чунки улар мос равишда 23 ва 29% га камайган. Бу 2020 

йилнинг биринчи ярмида импортнинг қисқариши билан боғлиқ бўлган глобал 

талабнинг қисқаришини акс эттиради. Натижада, ушбу икки маҳсулотнинг улуши 

камайди, аммо улар ҳали ҳам умумий қисқа муддатли савдо молиясининг ярмидан 

кўпини ташкил қилади. Аммо шуни таъкидлаш жоизки, қисқа муддатли савдони 

молиялаштириш ковид-19 инқирози натижасида юзага келган савдо қисқаришидан 

жиддий зарар кўрди, амалга оширилган фискал ва пул-кредит сиёсати натижасида 

номолиявий секторга кредитлар 11 фоизга ошган. 

 

3-расм. Жаҳонда савдони молиялаштиришга умумий таъсир, транзакциялар сони, 

қарз олувчилар ва ўртача транзаксия суммаси2, 2019-2020 йиллардаги ўзгаришлар, % да. 

Халқаро Савдо Палатаси хулосасига кўра банкларни қисқа муддатли 

молиялаштиришни чеклашга олиб келди ва бу савдогарлар дуч келадиган 

қийинчиликларни кучайтирди. Ноаниқлик ва товар нархларининг ўзгарувчанлиги 

шароитида бир қанча банклар қисқа муддатли молиявий маҳсулотлар таклифини 

қисқартириди. Ҳақиқатан ҳам, 2021 йилги Халқаро Савдо Палатаси Савдо реестридан 

олинган маълумотларга кўра, 2020 йилда қисқа муддатли савдони 

молиялаштиришнинг пасайиши банк сектори ликвидлигининг камайиши билан боғлиқ 

бўлиши мумкин. 2020 йилда транзакциялар сони доимий равишда сақланиб қолган 

 
1 Recent trends in trade and trade finance: Impact of the Covid-19 Crisis and Challenges Ahead // March 2022 
https://iccwbo.org/publication/recent-trends-in-trade-and-trade-finance-impact-of-the-covid-19-crisis-and-
challenges-ahead/ маълумотлари асосида муаллиф томонидан тузилди. 
2 Recent trends in trade and trade finance: Impact of the Covid-19 Crisis and Challenges Ahead // March 2022 
https://iccwbo.org/publication/recent-trends-in-trade-and-trade-finance-impact-of-the-covid-19-crisis-and-
challenges-ahead/ маълумотлари асосида муаллиф томонидан тузилди. 

Таъсир доираси Қарздорлар сони Транзакциялар сони Ўртача 

суммаси 

 Жами                                                 Импорт/экспорт учун кредитлар   

 Импорт учун аккредитив                Импорт учун аккредитив 

бўлса-да, қисқа муддатли савдони молиялаштириш таъсирининг пасайиши савдо 

кредитлари (-8%) ва аккредитивлар (импорт учун - 18%) бўйича қарз олувчилар 

сонининг камайиши билан боғлиқ эди (9% экспорт учун), бу умумий таъсирнинг 75% 

ни ташкил қилади. Бундан ташқари, савдо кредитлари бўйича ўртача сумма (бу умумий 

зарарнинг 37 фоизини ташкил қилади) 30 фоизга 169 миллион АҚШ долларидан 129 

миллион долларгача қисқарди, бу эса умумий зарарни қисқартирган. 

 

4-расм. 2019 йилда маҳсулот бўйича қисқа муддатли савдони молиялаштириш1, 

жамига нисбатан % да. 

Савдони молиялаштиришда фойдаланилган молиявий воситалар ичида 

аккредитивлар 39 фоизни, берилган кредитлар 37 фоизни, кафолатлар 19 фоизни ва 

таъминот бўйича мажбуриятлани молиялаштириш 5 фоизни ташкил қилган.  

Савдони молиялаштиришнинг тижорат рискларини бошқариш ва савдони 

молиялаштиришдан фойдаланишни таъминлаш функциялари унинг халқаро савдони 

ривожлантиришдаги асосий ролини тушунтиради.  

Глобал савдони молиялаштириш бозори ҳажми 2020 йилда 44,098 миллион 

долларга баҳоланди ва 2030 йилга келиб 90,212 миллион долларга етиши прогноз 

қилинмоқда, бу эса 2021 йилдан 2030 йилгача бўлган даврда йиллик ўсиш суръати 

(Compound Annual Growth Rate (CAGR)) 7,4 фоизни ташкил этади (Alliedmarketresearch, 

2022). 

Ўзбекистон Республикаси бўйича тижорат банклари томонидан савдони 

молиялаштириш бўйича кўрсатаётган хизматлари тўғрисида расмий статистик 

маълумот олиш имконияти йўқ. Лекин, тижорат банклари ўз расмий сайтлари орқали 

савдони молиялаштириш бўйича ўз хизматларини таклиф қилиб келмоқда. 

Бунда асосан банк кафолати, аккредитив, факторинг ва экспорт-импорт учун 

кредит линияларини таклифини кўриш мумкин. 

 
1 Recent trends in trade and trade finance: Impact of the Covid-19 Crisis and Challenges Ahead // March 2022 
https://iccwbo.org/publication/recent-trends-in-trade-and-trade-finance-impact-of-the-covid-19-crisis-and-
challenges-ahead/ маълумотлари асосида муаллиф томонидан тузилди 

Молиявий кафолат 

(Financial Guarantees)

5%

Импорт/Экспорт 

кредити (Loans for 

Import/Export)

37%

Таъминот бўйича 

мажбуриятларни 

молиялаштириш (SCF 

Payables Finance) 

5%

Ижро кафолати (яъни шартнома бўйича 

мажбуриятларни бажариши бўйича) 

(Performance Guarantees)

14%

Импорт бўйича 

аккредитив (Import L/C)

30%

Экспорт бўйича 

аккредитив (Export 

L/C)

9%

Халқаро амалиёт кўрсатишича банк кафолати ҳам, аккредитив ҳам ёки бошқа 

молиявий воситалар банк томонидан таклиф қилинаётган хизматлар мижозлар учун 

маъқул бўлгани танланган ҳолда фойдаланиб келинмоқда. 

Тижорат банклари томонидан кўрсатилаётган савдони молиялаштириш 

хизматининг мижозлар учун афзалликлари сифатида қуйидагиларни келтириш 

мумкин: 

• товар етказиб бериш ва хизматларни кўрсатиш билан боғлиқ рискларни 

камайтириш; 

• товар ёки хизмат учун шартномада келишилган олдиндан тўлов улушини 

камайтириш; 

• тўловларни кечиктириш орқали харидор ўзи учун зарур бўлган айланма 

маблағларга эга бўлиши; 

• кредитга нисбатан арзонроқ маблағлардан фойдаланиш; 

• шартномаларнинг банк томонидан қўллаб-қувватланиши; 

• ҳужжатлаштириш жараёни махсус дастурий таъминот воситалари ва 

мутахассислар томонидан амалга оширилиши; 

• товар ёки хизмат сифатини назорат қилиш. 

Санаб ўтилган афзалликлар банк кафолати ва аккредитив учун ҳам мос келади. 

Ўзбекистон банк тизимида ўз ўрнига эга бўлган Ўзсаноатқурилишбанк АТБ 

томонидан савдони молиялаштириш бўйича банк кафолати ва аккредитив бўйича 

хизматларни таҳлил қилиб қўрамиз. 

Ўзсаноатқурилишбанк АТБ кичик бизнес субъектлари ва йирик бизнесга фаолият 

тури, мақсади, муддати, таъминотига қараб ўз хизматини таклиф қилади. Жумладан, 

кичик бизнес субъектларига қуйидаги банк кафолатларини бериши мумкин: 

1. Шартнома шартларини бажариш кафолати; 

2. Тендер савдоларида қатнашиш учун кафолат; 

3. Божхона тўловларини кафолатлаш; 

4. Мижознинг хорижий кредит линиялари олдидаги мажбуриятини таъминлаш; 

5. Аванс (бўнак) тўловини амалга ошириш ва бошқалар бўйича кафолатлар. 

Шу билан бирга йирик бизнес вакилларига ҳамкорлар олдида ўз мажбурятларини 

ўз вақтида ва хавфсиз бажариш учун «Guarantee» банк кафолатини 

(Ўзсаноатқурилишбанк, 2022) таклиф қилади. 

Ушбу хизматлар банк кредит сиёсатига мувофиқ таклиф қилади. 

Ўзсаноатқурилишбанк АТБ томонидан бериладиган кафолатлар қопланмаган ва 

қопланган шаклда тақдим қилинмоқда. Қопланмаган банк кафолати – мижоз 

(принципал)нинг пул маблағлари билан қопланмай бериладиган (чиқариладиган) банк 

кафолати. Бу каби кафолатлар таъминот қабул қилган холда берилади. Қопланган банк 

кафолати – пул маблағлари таъминоти билан бериладиган (чиқариладиган) банк 

кафолатидир.  

Кафолат турлари банк кафолати нархига, аввало, мижознинг кафил банк 

олдидаги мажбуриятларини таъминлаш усули таъсир қилади. Яъни пул маблағи билан 

қопланган банк кафолатининг нархи қопланмаганга нисбатан арзонроқ ҳисобланади 

(Умаров & Азимов, 2021). 

Шу билан бирга банк аккредитивни ҳам ҳужжатлаштириладиган банк 

хизматлари қаторида таклиф қилади. 

Ўзсаноатқурилишбанк АТБ аккредитив бўйича хизматларни Халқаро савдо 

палатаси томонидан 2007 йилда қабул қилинган “Ҳужжатли аккредитивлар бўйича 

ягона умумлаштирилган қоида ва одатлари” (UCP 600) га асосан амалга оширади. UCP 

600 аккредитивда иштирок этадиган томонларнинг мажбуриятларини тартибга солади 

ва тегишли аккредитив ҳужжатларини кўриб чиқиш учун асос бўлиб хизмат қилади. 

Бундан ташқари, иштирок этувчи банклар ўзларининг импорт қилувчи ва экспорт 

қилувчи мамлакатидаги ҳуқуқий вазиятга ҳам риоя қилишлари талаб этилади.  

Ушбу хизматлар банк кредит ва тариф сиёсатида белгиланган миқдорда хақ 

олинади. 

Хулоса ва таклифлар. 

Тадқиқот натижаларидан келиб чиққан ҳолда қуйидаги хулоса ва таклифлар 

шакллантирилди: 

Тижорат банклари савдони молиялаштиришда тўловларни кафолатлаш бўйича 

асосан банк кафолати ва аккредитивлардан фойдаланади. 

Банклар савдони молиялаштириш орқали импортер ва экспортчига бизнес 

юритиш имконини беради ва осонлаштиради, экспортчи ва импортернинг турли 

эҳтиёжларини мувофиқлаштириш орқали глобал савдо билан боғлиқ рискни 

камайтиришга ёрдам беради. 

Банк кафолатининг турли мақсадлар учун берилиши банк мижозларининг 

молиявий имкониятларини оширади, бизнес юритиши учун кўмак беради, рискларни 

камайтиради. 

Ҳужжатли аккредитивлар фойдаланиш барча иштирокчилар учун рискларни 

камайтириш имконини беради. 

Савдо молиялаштириш кенгайиш тенденциясига эга бўлганлиги учун тижорат 

банкларида алоҳида савдони молиялаштириш бўйича бўлим ташкил қилиш мақсадга 

мувофиқ ҳисобланади. 

